Сыктывкар лӧсьӧдчӧ босьтны инӧд нуӧдны лызьӧн котралӧм кузя Россияса чемпионат - 2013

Коми Республикасянь шыӧдчӧмнас тӧдмӧдіс Коми Республикаса спорт да мортӧс ёнмӧдан агентствоӧн юрнуӧдысь Николай Гордеев Россияса лызьӧн котралӧм кузя Федерациялӧн олӧмӧ пӧртысь комитетса сӧвещание вылын, мый муніс Москваын. Ордйысьӧмъяс нуӧдан уджтаслысь баласӧ лӧсьӧдіс республикаса Сборнӧй командаяс дасьтан спорт шӧрин.

«Решениесӧ помӧдз абу на примитӧма, но позянлуныс, мый чемпионатыс мунас миянын, зэв ыджыд. Эм некымын помка, мыйла Сыктывкар лои кандитатӧн. Медводз, Коми Республикаса юркарын нуӧдлісны нин татшӧм мероприятиеяссӧ, миян эм колана став инфраструктураыс, медым нуӧдны татшӧм сяма ордйысьӧмъяссӧ, да, сыысь кындзи, ачыс вӧр-ваыс сетӧ бур климатическӧй условиеяс», - пасйис Н. Гордеев.

Сійӧ тӧдчӧдіс, мый Россияса чемпионат - 2013 ыштӧдӧ и сыӧн, мый тайӧ лоӧ бӧръя стартъясӧн 2014 воӧ Сочиын Олимпийскӧй ворсӧмъяс водзын: «Тайӧ ордйысьӧмъясыс петкӧдласны, кутшӧм спортивнӧй формаын лызьӧн котралысьяс да кодъяслӧн эм лача веськавны Россияса сборнӧйӧ, та вӧсна быд дінмулы окота ас дорас примитны Чемпионат».

